
Annotatsiya: Mamlakatimiz ta'lim tizimida sezilarli o‘zgarishlar ro‘y 

berayotganligi kun sayin yaqqol ko‘rinib bormoqda. Turli ta'lim shakllari qatori 

ayniqsa, mustaqil ta’lim keng qo‘llanilayotgatligi ham quvonchli hol. Maqolada 

tibbiyot ta’limi jarayonida mustqil ta’limning natijalari haqida fikr yuritiladi. 

Foydalanilgan adabiyotlar ro’xatida maqola mualliflaridan birini shu kungacha 

nashir etilgan maqolalar (https://scholar.google.comda ko’rish mumkin) ro’yxati 

berildi. 

Kalit so’zlar: oliy ta’lim, o’quv mashg’uloti, ta’lim sifati, mustaqil ta’lim 

 

Mamlakatimizda amalga oshirilayotgan demokratik va bozor iqtisodiyoti tub 

o„zgartirish jarayonlariga bog„langan va u xalqaro ta‟lim makoniga birlashishga 

intilmoqda, dunyo oliy ta‟limining umume‟tirof etilgan tendensiyalari ta‟sirini his 

etmoqda. O„zbekiston Respublikasi Prezidentining 2018-yil 5-iyundagi “Oliy ta‟lim 

muassalarida ta‟lim sifatini oshirish va ularning mamlakatda amalga oshirilayotgan 

keng qamrovli islohotlarda faol ishtirokini ta‟minlash bo„yicha qo„shimcha chora-

tadbirlar to„g„risida”gi qarori oliy ta‟lim muassasalarida uzoq yillar mobaynida 

to„planib kelgan muammolarni bartaraf qilishga qaratilganligi bilan alohida ahamiyat 

kasb etdi. Mazkur qarorda oliy ta‟limda o„quv mashg„ulotlari talabalarni innovatsion 

fikrlashga yo„naltiradigan o„qitish texnologiyalari va interfaol uslublarni joriy etish 

asosida tashkil etish, asosiy e‟tiborni talabalarning mustaqil ta‟lim olishi bilan bog„liq 

mexanizmlarni amalga oshirishga ustuvorlik berish masalalari nazarda tutilgan.  

Shuningdek, 2019-2020 o„quv yilidan boshlab “talabaning o„zlashtirish darajasi 

– professor-o„qituvchilar faoliyatini baholashning asosiy mezoni” tamoyilining joriy 

etilishi tizimda o„quv jarayonini rejalashtirish, o„quvchilarga yetkazish va natijasini 

aniqlashda faolligini ta‟minlash, o„quvchi bilan hamkorlikda ishlash, bilimlarning 

o„zlashtirilishiga to„liq erishish talabi ilgari surilmoqda. 

Mamlakatimizda raqobatbardoshlikni rivojlantirishni oliy ta‟lim sohasidagi 

raqobatbardoshlikni rivojlantirishdan boshlash lozim bo„ladiki, zahiralardan 

foydalanish, innovatsion va sanoat siyosati, suverenitetni ta‟minlash kabi bir qator 

sohalarda qarorlarni ziyolilar qabul qiladilar. Ta‟lim sifati – samaradorlik – hayot 

sifati kabi ijtimoiy algoritm zanjiriga zamon ziyolilari tomonidan maqsadli 

loyihalansa, buyuk kelajak qurishga mustahkam poydevor qo„yiladi.  

Ko„pchilik pedagoglar talabaning savodxonligini baholash orqali ta‟lim sifati va 

samaradorligini aniqlashning yagona mexanizmi deb biladi. Ammo baho bilimni 

belgilovchi aniq mezon emas. U talabalarni faollikka undovchi, rag„batlantiruvchi 

vosita, xolos. Shu o„rinda amerikalik psixolog Dj.Brunerning o„quvchilarning ta‟lim 

jarayonida rivojlanishi to„g„risida to„xtalib, “Biz fanlarni dunyoga kichik jonli 

kutubxonalarni keltirish uchun emas, balki o„quvchining o„zini matematik fikrlash, 

muammolarni tarixchi misolida o„rganish, bilim olishda ishtirok etishga o„rgatish 

uchun o„qitamiz. Bilish – bu jarayon, mahsul emas”, deb yozganini eslash kifoya. 

Ta‟lim taraqqiyotini belgilovchi muhim mezon sifatida talabalarning o„quv yutug„i 

nafaqat uning egallagan shaxsiy va ijtimoiy kompetentligi, balki raqobatbardosh 

“kelajak” ko„nikmalarini o„zlashtirishi bilan belgilanmog„i zarur. Bu masalani ijobiy 

hal qilish ilg„or tajribalarni izlash, ularning didaktik imkoniyatlarini sinab ko„rgan 

holda amaliyotga tatbiq etishga bo„lgan hayotiy ehtiyoj ustuvordir. 

Mustaqil tibbiy ta'lim odatda mustaqil kasalxonalar, akademik markaz, jamiyat / 

uyushma yoki tibbiy ta'lim va aloqa kompaniyasi kabi mustaqil ta'lim provayderi 

tomonidan taqdim etiladigan sog'liqni saqlash sohasi mutaxassislari uchun ta'lim 

sifatida tavsiflanadi. 

An‟anaviy ta‟limda talabalarni tayyor bilimlarni mustaqil fikrlash, ijodiy izlanish, 

tashabbuskorlikni rivojlanishiga olib kelmaydi. Bugungi kunda ta‟lim jarayonida 

axborot texnologiyalaridan foydalanib ta‟lim samaradorligini oshirishga qaratilgan 

ijobiy fikrlar, usullar barchani qiziqtirib bormoqda. Axborot texnologiyalaridan 

foydalanilgan mashg„ulotlar talabalar egallayotgan bilimlarni o„zlari qidirib 

topishlariga, mustaqil o„rganib, tahlil qilishlariga qaratilgan.  

Mustaqil ta‟lim talabalar o„rtasida ijobiy ma‟nodagi raqobatni keltirib chiqaradi. 

Bir-biridan ibrat olgan holda o„zlarining aqlini, kuchini, vaqtini foydali faoliyat bilan 

shug„ullanishga yo„naltiradilar. Turli xil tanlovlarga tayyorgarlik ko„rish, fan 

olimpiadalarida ishtirok etish va g„olib bo„lishga intilish, ilmiy-ijodiy ko„rgazmalarda 

qatnashish orqali ularing iste‟dodining noma‟lum qirralari ochiladi. Mustaqil ta‟lim 

yoshlarning shaxs sifatida kamol topishlariga ham ijobiy ta‟sir ko„rsatadi. Unda 

xarakter xususiyatlarining barqarorlashuvi, ayniqsa, irodaviy sifatlarning 

mustahkamlanishi, o„z-o„zini boshqarish kabi fazilatlar takomillashadi. Atrof-

muhitdagi narsa-hodisalarga befarq bo„lmaslik, ularni to„g„ri baholay olish, 

o„zlarining mustaqil fikrlarini bildirish va dalillashga odatlanadilar. Alohida ijodiy 

muhit yaratash natijasida pedagogik muammo bo„yicha ma‟lumot va tajriba 

almashish sodir bo„libgina qolmay, alohida birga ijod qilish muhitini yaratish 

hisobiga, yangi fikrlarga, beg„arazlikka erishiladi, bu keyinchalik innovatsion 

kompitentlikning shakllanishiga asos bo„lib xizmat qiladi. 

Ta‟lim sohasida bo„layotgan har bir o„zgarish jamiyatimiz ravnaqiga ijobiy ta‟sir 

qilishiga shubha yo„q. Mamlakatning intellektual salohiyatini oshirish, davlat ta‟lim 

standarti talablariga javob bera oladigan, yetuk, raqobatbardosh kadrlar 

tayyorlashda muhim omil hisoblanadi. Qaysi sohada bo„lmasin bilimlarni mustaqil 

ravishda egallashga intilish – talaba faoliyatining ta‟lim muassasasidagi eng ajralib 

turadigan xususiyati, mustaqil o„qib, bilim orttirish asosi hisoblanadi.  

Ta‟lim tizimida mustaqil bilim olish, nazorat qilish mustaqil ta‟lim olishning 

asosiy omillaridan biri hisoblanadi. Mustaqil bilim olishda avvalo, talabalarda 

mustaqil ishlashga, erkin, ijodiy faoliyat yuritishga va eng asosiysi mustaqil 

fikrlashga ehtiyojni shakllantirish lozim. Tibbiyot sohasida mustaqil ta‟limning joriy 

etilishi talablarda o‟zlashtirgan bilimlarini tajribada sinash, dunyo bo‟yicha ushbu 

sohada qilinayotgan yangiliklarni o‟rganish va amaliyotga tadbiq etish ko‟nikmalarini 

shakllantiradi. Jahon tajribasi shuni ko‟rsatadiki rivojlangan mamlakatlarda tibbiyot 

maskanlari talabalarga o‟z tashkilotlarida faoliyat yuritish orqali tajribalarini 

oshirishni va mustaqil izlanishlar olib borishni taklif etadilar. Mazkur yo‟l orqali 

malakali kadr yetishtirishga asos solinadi. 

Bundan tashqari, mustaqil ta‟lim jarayonida talabalar mahalliy va xalqaro 

miqyosdagi turli konferensiyalar, anjumanlar va ilmiy maqolalar yozish jarayonida 

bevosita qatnashishlari va bu orqali turli adabiyotlardan, fanga oid yangi izlanishlar, 

tadqiqotlardan foydalangan holda o‟z bilimlarini oshirishlari mumkin. 

Umuman olganda shuni xulasa qilish mumkinki oshlarni ilim olishida bugungi 

kunda o‟zlaridan boshqa to‟siq yo‟q, chunki sho‟r er bilan hosildor yerga yog‟ir bir 

xilda yog‟adi, Shu sababli inson o‟zini-o‟zi to‟g‟rilashi orqali unga singadigan bilimga 

yo‟l ochib beradi. 

